


ՀԻՄՆԱՎՈՐՈՒՄ
«ԲՈՒԺԱՇԽԱՏՈՂԻ ՄԱՍՆԱԳԻՏԱԿԱՆ ԷԹԻԿԱՅԻ ԿԱՆՈՆՆԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Ընթացիկ իրավիճակը և իրավական ակտի ընդունման անհրաժեշտությունը
Ներկայումս Հայաստանի Հանրապետությունում բացակայում են բուժաշխատողների մասնագիտական էթիկայի կանոնները, ինչը մեծապես ազդում է պացիենտներին մատուցվող բժշկական օգնության և սպասարկման որակի վրա, հետևաբար նաև առողջապահական համակարգի գործունեության արդյունավետության վրա: Խնդիրն հատկապես արդիական դարձավ կորոնավիրուսային հիվանդության պայմանավորված, երբ բազմաթիվ էթիկական խնդիրներ ի հայտ եկան, որոնց լուծումը հնարավոր չէր օրենսդրական բացի պատճառով: 
«Բուժաշխատողի մասնագիտական էթիկայի կանոնները հաստատելու մասին»  Հայաստանի Հանրապետության կառավարության որոշման նախագծի ընդունման անհրաժեշտությունը բխում է «Բնակչության բժշկական օգնության և սպասարկման մասին ՀՀ օրենքում» 2020 թվականի ՀՀ օրենքի 36-րդ հոդվածի և ««Բնակչության բժշկական օգնության և սպասարկման մասին» օրենքում փոփոխություն կատարելու մասին» օրենքի կիրարկումն ապահովող միջոցառումների ցանկը հաստատելու մասին» ՀՀ վարչապետի 2020 թվականի հուլիսի 28-ի 859-Ա որոշման 16-րդ կետի պահանջներից, համաձայն որի բուժաշխատողների մասնագիտական էթիկայի կանոնները հաստատում է ՀՀ կառավարությունը: 
 «Բուժաշխատողի մասնագիտական էթիկայի կանոնները հաստատելու մասին»  Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:



2. Առաջարկվող կարգավորման բնույթը
Նախագծով առաջարկվում է սահմանել բուժաշխատողների մասնագիտական էթիկայի կանոնները՝ համահունչ դարձնելով այն միջազգայնորեն ընդունված չափանիշներին: 
3.Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Հայաստանի վերափոխման ռազմավարություն 2050», «Կառավարության 2021-2026թթ. ծրագիր», ոլորտային և/կամ այլ ռազմավարությունների հետ կապը բացակայում է:
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագծի մշակմանը մասնակցել են Հայաստանի Հանրապետության առողջապահության նախարարության անձնակազմի կառավարման վարչության աշխատակիցները և Եվրոպայի Խորհրդի «Մարդու իրավունքները կենսաբժշկության մեջ» ծրագրի միջազգային և տեղական փորձագիտական ներուժը:
5. Ակնկալվող արդյունքը
Իրավական ակտի ընդունումը կկանոնակարգի Հայաստանի Հանրապետությունում ավագ, միջին և կրտսեր բուժաշխատողներին ներկայացվող էթիկական պահանջների հետ կապված հարաբերությունները՝ բուժաշխատող-պացիենտ, բուժաշխատող-բուժաշխատող հարաբերություններում, ինչպես նաև բուժաշխատողներին ներկայացվող էթիկական պահանջները՝ հանրային առողջության պահպանման ոլորտում: Իրավական ակտի ընդունումը մեծապես կբարելավի պացիենտներին մատուցվող բժշկական օգնության և սպասարկման որակը: 
«Բուժաշխատողի մասնագիտական էթիկայի կանոնները հաստատելու մասին»  Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

